
Облыс әкімі
Қ.Е.Көшербаевтың
халық алдындағы 
есепті кездесуі

«Орталық атқарушы 
органдар басшыларының, 
әкім дердің, ұлттық 
жоғары оқу орындары 
ректорларының халыққа 
есеп беру кездесулерін 
өткізу туралы» 2016 
жылғы 5 ақпандағы 
Қазақстан Республикасы 
Президентінің № 190 
Жарлығына сәйкес, 2019 
жылғы 13 ақпан сағат 11.00-
де Н.Бекежанов атындағы 
облыстық қазақ музыкалық 
драма театрында облыс әкімі 
Қ.Е.Көшербаевтың халық 
алдындағы есепті кездесуі 
өтеді.

Есепті кездесуге байланысты 
халықтың ұсыныстары, ескер тулері мен 
пікірлерін жинақтайтын жәшіктер тө мен
дегі мекенжайларда орна тылған.

Арал ауданы бойынша: аудан әкімі 
аппараты, Арал қаласы әкімінің аппараты, 
аудандық мәдениет үйінің ғимараттары.

Қазалы ауданы бойынша: Әйтеке 
би кенті мен Қазалы қаласы әкімі 
аппараттарының, «Қазпошта» АҚ 
аудандық бөлімшесі, Халыққа қызмет 
көрсету орталығы, Қазалы теміржол вок
залы, «Талап» автостанциясы, «Ырыс
Болашақ» базары, Қазалы қалалық 
мәдениет үйі ғимараттары.

Қармақшы ауданы бойынша: Жо
салы кенті әкімінің аппараты, теміржол 
вокзалы, «Халық банк» АҚ аудандық 
бөлімшесі, «Қазпошта» АҚ аудандық 
бөлім шесі ғимараттары.

Жалағаш ауданы бойынша: ау
дан әкімінің аппараты, Жалағаш кенті 
әкімінің аппараты, аудандық мәдениет 
үйі,  аудандық емхана, №202 орта 
мектептің ғимараттары.

Сырдария ауданы бойынша: 
Тереңөзек кенті әкімінің аппараты, 
аудандық мәдениет үйі, аудандық орталық 
аурухана, Сырдария аграрлытехникалық 
колледжі, №35, №36, №210 және №131 
орта мектептер ғимараттары.

Шиелі ауданы бойынша: аудан 
әкімінің аппараты, Шиелі кенті әкімінің 
аппараты, Халыққа қызмет көрсету 
орталығы, «Халық банк» АҚ аудандық 
бөлімшесі, «Қазпошта» АҚ аудандық 
бөлімшесі, теміржол вокзалы, «Арман» 
мәдениет үйі, №47, №219 орта мектептер 
ғимараттары.

Жаңақорған ауданы бойынша: 
аудан әкімінің аппараты, Жаңақорған 
кенті әкімінің аппараты, Халыққа қызмет 
көрсету орталығының ғимараттары.

Қызылорда қаласы бойынша: 
Теміржол вокзалы, автовокзал, әуежай, 
М.Ералиева атындағы мәдениет үйі, 
«Ақмешіт» гуманитарлықтехникалық 
инс титуты, «Жайна», «Универсам», 
«SMALL», «Сырдария» сауда үйлері, 
«Жаңа базар» базары ғимараттары. 

Ескертпе: Барлық аудандарда және 
Қызылорда қаласындағы ауылдық 
округтер мен кенттердегі әкімдердің ап
параттарында ха лық тың ұсыныстары, 
ескертулері мен пікірлерін жинақтайтын 
жәшіктер орналасқан.

Жергілікті кәсіпкерлерді қолдау 
үшін облыстың тауар өндірушілерінің 
каталогы құрылды, дайын бизнесжо
балар бар және өңірдегі бұқаралық 
ақпарат құралдарында бизнесті бастау 
туралы практикалық ұсыныстар жа
рияланып, шалғай елді мекендердегі 
кәсіпкерлер үшін қашықтан кеңес 
беру іске қосылды. 

Жаңа мүмкіндіктердің арқасында 

Қызылорда қаласының бизнес клима
ты жақсара түсіп, шағын кәсіпкерлікті 
дамыту бағытында оң өзгерістер 
қалыптасты.

Міне, биыл кәсіпкерлікті 
қолдаудың екінші жылы келді. Осы 
аралықта облыстың кәсіпкерлік са
ласында  нендей өзгеріс, жаңалықтар 
болды? Әңгіме аужайы осы.

КӘСІПКЕРЛІК:
Екінші жыл еншісінен не күтеміз?

Ақылбектің негізгі мамандығы – 
бағдарламашы. Бірақ оның жалақысы от
басын қамтамасыз етуге жеткіліксіз болды. 
Сондықтан қосымша жұмыс жасауды жөн 
санады. Ол тозған жиһазды қоқысқа таста

май қалпына келтіруге бел байлады. Алғашқы 
жұмысын өзінен бастады. Үйде ескірген 
орындықты жөндеді. Базардан 1000 теңгеге 
зат алып, орындықты қаптап шықты. Мұны 
көрген туыстары Ақылбекке жиһаздарын қайта 

әрлетті. Жас жігіттің бұл ісіне құлшынысты 
арттыра түсті. Қажетті құрал жабдықтарын 
түгендеуге кірісті. Жиһаздың материалы 
қатты болғандықтан оған бөлек тігін машина
сы қажет. Сол себепті ол шағын несие алып, 
Алматы қаласынан 300 мың теңгеге тігін ма
шинасын алдырды. 

Содан кейін  Ақылбек әлеуметтік желілерге 
хабарлама орналастырды. Бірақ екі айға жуық 
уақыт оған ешкім қоңырау соқпапты. Бұл 
жұмыстың реті келмеді деген жігіт күнделікті 
жұмысына барып келіп жүрді. Бірде телефоны 
шыр ете қалды. Тұтқаны алғаны сол еді «ха
барландыру бойынша телефон соғып тұрмын» 
дегенде қуанғаны бар. Алғашқы тапсырысын 
жиырма күнде орындап шықты. Жиһазының 
сыртын қайта қаптап, жаңартқаны тапсы
рыс берушіге ұнады. Келіскен қаржысын 
беріп, алғысын айтты. Ақылбектің ісіне 
сенімділігі мен жауапкершілігі артты. 
Уақыт өте келе тұтынушылар қатары артып, 
шаруасының берекесі кірді. Алматы, Шым
кент қалаларынан қажетті материалдарды 

тапсырыспен алады. Өнімдер Ресей, Түркия 
және Қытай елінен келеді. Сапасының жақсы 
болғанын қалайтындар қымбат материалмен 
қаптатады екен. 

Қазір Ақылбек ісіне біршама ысылып 
қалды. Онлайн курстарға қатысып, білімін 
жетілдіріп отырады. Жұмысын жалғыз өзі 
жүргізеді. Матаны пішіп, тігеді. Сәнді тас
па шегесі мен ағаштарды да пайдаланады.  
Бүгінде айына 34 тапсырыс орындайды екен. 
Енді ол ескі дивандарды сатып алып, оны 
қаптап, жаңартуды қолға алмақ. Сонымен бірге 
заманауи құралжабдықтар алып, жиһаздарды 
жаңа үлгіде қаптауды да жоспарлап қойыпты. 
Ақылбек интернеттің тиімділігін де пайдаға 
асырды. Ол жасаған жұмыстарын суретке 
түсіріп, әлеуметтік желіге жүктейді.Тапсырыс 
осылай қабылданады. Тұрақты тұтынушылары 
да бар. Болашақта заңды кәсіпкер атанып, 
мемлекеттік бағдарламаның игілігін көрсем 
дейтін Ақылбектің ертеңге сенімі нық.

Мемлекет басшысы 
Нұрсұлтан Назарбаев Зимбабве 
Республикасының Президенті 
Эммерсон Мнангагвамен кездесті.

Қазақстанға ресми сапармен келген Зимбабве 
Республикасының Президенті Эммерсон Мнангагва
ны салтанатты қарсы алу рәсімінен кейін кеңейтілген 
құрамдағы келіссөз өтті.

Мемлекет басшысы екі ел арасындағы қарым
қатынастарды тереңдетудің маңыздылығын атап 
өтіп, ықпалдастықты одан әрі дамытудың негізгі 
бағыттарына арнайы тоқталды.

– Біз сыртқы саясатымызда, соның ішінде Африка 
бағытында кең ауқымды сауда қарымқатынастарын 
дамытуға және халықаралық бастамаларды өзара 
қолдауға ұмтылатын боламыз, – деді Қазақстан 
Президенті.

Зимбабве Республикасының Президенті 
Қазақстанға ресми сапармен келуге мүмкіндік ту
ғызып, Зимбабве делегациясына қонақжайлылық 
көрсеткені үшін Мемлекет басшысына алғыс айтты.

Кездесу барысында тараптар ауыл шаруашылығы 
мен таукен өнеркәсібі салалары бойынша екі жақты 
ынтымақтастық орнату, сондайақ Зимбабвенің 
көліклогистика желісін жаңғырту және қайта өңдеу 
ісінде бірлескен жобаларды іске асыру мәселелерін 
талқылады.

Мемлекет басшысы Нұрсұлтан Назарбаев Зим
бабве Республикасының Президенті Эммерсон 
Мнангагваның ресми сапарының қорытындысы бой
ынша бұқаралық ақпарат құралдары өкілдері үшін 
брифинг өткізді.

БІРЛЕСКЕН ЖОБАЛАРДЫ ІСКЕ АСЫРУ ПЫСЫҚТАЛДЫ

Өзінен гөрі қаламы мен хабары жүйрік журна
листерге жылдам әрі объективті ақпарат тарату өте 
маңызды. Қазіргі заманғы медиа трендтермен қатар 
сауатты жаза білу де алдыңғы орында. Академия 
алаңында журналистер алдағы уақытта тақырып 
таңдау, зерттеу мақаласын жазу, сараптамалық 
мақала жазу, мәтінді өңдеу, сайт жұмысын жетілдіру 
ісінде контент пен рейтинг мәселелері төңірегінде 
тәжірибе алмасады. Сондайақ, «Сыр медиа» 
радиостудиясында дыбыстау және монтаждау 
жұмыстарымен таныспақ. 

Академияның бір маусымы үш айға созыла
ды. Ал апталық дәріс ұзақтығы – 21 сағат. Мұнда  
тәжірибелі тілші, ақпарат саласының үздіктері дәріс 
беріп, маусым соңында қатысушыларға сертификат 
табысталады.

Кеше дүйсенбіден бастап аудандық газет 
тілшілері орталықтағы аға буын және тәжірибелі 
қаламгерлермен пікір алысуды бастады.

«СЫР МЕДИА»
академиясы ашылды

«Сыр медиа» ЖШС жанынан 
ақпарат саласының қызметкерлеріне 
арналған академия ашылды. Мақсат 
– жергілікті журналистердің білімін 
арттыру, салалық журналистикаға 
бағыттау және өзекті тақырыптарды 
талқылау.

1000 ТЕҢГЕДЕН
БАСТАЛДЫ

СБ Сара АДАЙБАЕВА.

Қазір кәсіптің түрі көп. Кілтін тапқан ісін дөңгелентеді. Кейде 
жеңіл іс деп қарайтын шаруаны жүргізіп, әжептәуір табыс тауып 
отырған жандарды көргенде  таңданатынымыз бар. Солардың бірі – 
қала тұрғыны Ақылбек Наурызбаев. 

Жақында «Индустрияландырудың екінші 
бесжылдығы. Қазақстанда жасалған» жалпыұлттық 
телекөпірде Елбасы Нұрсұлтан Назарбаев облыс әкімі 
Қырымбек Көшербаевқа «Ең үздік бизнес орта құрғаны 
үшін» номинациясы бойынша «Алтын сапа» сыйлығын 
тапсырды.

Бұл облысымыздағы тіршіліктің қантамырына 
айналған кәсіпкерліктің қарқынды беталысына берілген 
бірегей баға болды деп білеміз. 

Мемлекет басшысының көрсеткен зор қолдауының 
арқасында және облыс әкімінің тікелей бастамасымен 
2018-2021 жылдар «Жаппай кәсіпкерлікті қолдау жылы» 
болып белгіленуі де осы саланы дамытуға жан-жақты 
жағдай жасалып отырғанын көрсетеді. 

Осы бағытта облыс көлемінде кәсіпкерлікті 
дамытудың Жол картасы әзірленді.

Бұл оқырманды осы жөнінен 
хабардар ету үшін облыстық 
Кәсіпкерлер палатасының 
мәліметтерін пайдаландық және 
палата директоры Ғалымбек 
Жақсылықовты әңгімеге ара
ластырдық. 

«СТ-KZ»  ШВЕЙЦАРИЯҒА 
ДЕЙІН БАРАДЫ

Соңғы екі жылда Қызылор
дада экспортқа арналған серти
фикат алушылардың қатары 40 
процентке өскен.

Бұл туралы Кәсіпкерлер 
палатасының директоры Ғалым
бек Жақсылықов айтты.

– 2009 жылы елімізде отан
дық тауарөндірушілерді қол
дау мақсатында, өнімнің Қа
зақстаннан шығатындығын 
көр сететін, тауардың шығу тегін 
айқындайтын «CTKZ» серти
фикаты қолданысқа енгізілген 
болатын.

«2014 жылдан бас тап тауар
дың шығу тегін анық тайтын сер
тификатты рәсімдеу және беру 
шараларын «Атамекен» Ұлттық 
кәсіпкерлер палатасының өңір
лік палаталары жүргізіп келеді. 
Біздің өңірімізден тауарларды 
экспорттауға арналған сертифи
кат негізінен күрішке, балыққа, 
ас тұзы мен мазутқа, мұнай мен 
ванадий кеніне берілуде. 

Бір кәсіпкеріміз тіпті 2017 
жылдан бастап сафлор майын 
өндіріп, Қытайға экспорттауда. 
Көңіл қуантарлығы, соңғы екі 
жылда экспортқа шығарылатын 
тауарларға рәсімделген сер
тифи каттардың көлемі 40 про
центке өсіп отыр. Бұл өңірімізде 
экспорт көлемінің артқандығын 
көрсетеді.

Мұнан әрі Палата басшысы 
мына мазмұндағы жаңалық
тарын жеткізді.

Өткен жылдың өзінде Қы
зылорда облысынан экспорт 
үшін 1065 сертификат, 104 
«СТКZ» сертификаты берілген. 
Бүгінде қызылордалық өнімдер 
ТМД елдерімен бірге, Қытай, 
Моңғолия, Ауғанстан, Латвия, 
Швейцария елдеріне экспортта
лады екен.

Палата басшысы өз ақпара
тын «CTKZ» сертификатының 
облыста күрішке, тазартылған 
суға, сүтке, ас тұзына, темір
бетон өнімдеріне, тігін 
бұйымдары мен жиһаздарға, 
құрылыс материалдарына, по
лимер трубаларына, химикат
тар мен мұнай құрылғыларына 
беріліп жатқандығымен де 
толықтырып өтті.

Қазіргі таңда Қызылорда об
лысында халық тұтынатын өнім 
өндірушілермен бірге, өндірістік 
мақсаттағы тауарөндірушілер, 
яғни аймақ нарығы ерлер 
киімін тігетін, қап шығаратын, 
құрылысқа арналған әктас, 
машинақұрылыс саласы мен 
химиялық өндіріс өнімдерін 
шығарушылар қатарымен 
толығуда.  

Директордың айтуынша, 
«Бастау» жобасы «Еңбек» 
нәтижелі жұмыспен қамту және 
жаппай кәсіпкерлікті дамы
ту» бағдарламасының екінші 
бағыты болып табылады. 

Жобаның негізгі мақсаты 
– жұмыссыз азаматтарды 
кәсіпкерлік дағдыларына, оның 
ішінде ауыл шаруашылығы 
кооперативтерін қалыптастыру 
қағидаттарына  оқытуға, сондай
ақ олардың бизнес жобаларын 
сүйемелдеуге бағытталған. 
Жобаға халықты жұмыспен 
қамту орталықтарында тір кел
гентіркелмегеніне қарамастан, 
жұмыссыздар, кәсіпкерлік 
әлеуеті бар және ауылдық 
елді мекендер мен аудан ор
талықтарында тұратын өзінөзі 
жұмыспен қамтығандар және 
нәтижесіз жұмыспен қамтылған 
азаматтар қатыса алады.

Ғалымбек Жақсылықов 
«Бастау» жобасы бойынша 
кәсіпкерлік негіздеріне оқыту 

тестілеуден, бизнесменторлық 
қағидаты бойынша топтар
да практикалық оқу және 
дербес консультация беру
ден, бизнесжобаны қорғауға 
(презентацияға) дайындықтан, 
12 айға дейінгі мерзімде биз
несжобаны іске асыруды 
сүйемелдеуден тұратындығын 
да түсіндіре кетті. 

Өткен жылы облыс бойын
ша 1600 азамат аталған жоба 
аясында оқып шыққан.  

«Жоспар бойынша оқы
тыл ған азаматтардың ішінде 
кемінде 20 проценті немесе 
320 азаматтың жобасы қаржы
ландырылуы қажет болатын. 
Біз бұл жоспарды артығымен 
орындап, жыл соңына дейін 
облыстағы 355 жұмыссыз аза
мат кәсіпкер атанды. Олардың 
жобасын қаржыландыруға 
әр түрлі көздерден 697,5 
млн теңге тартылды. Атап 
айтқанда, жалпы құны 674,4 
млн теңгені құрайтын 280 жоба 
қаржы институттары арқылы 
несиелендірілсе, қалған 75 
жобаның иесі 23,1 млн теңгені 
инновациялық жобаларға 
арналған грантта жеңіп алды», – 
деді Палата басшысы.

Әңгіме барысында біз 2018 
жылы қаржыландырылып үлгер
меген жобаларды сүйемелдеу 
шаралары осы жылы да 
жалғасын табатындығын білдік.   

 АЛМА, КҮРІШ ЖӘНЕ
СУБСИДИЯ МЕН

ГЕРБИЦИД

Қызылордада Қазақстан 
фермерлер одағының  конфе
ренциясы өткен еді. 

Оған Қазақстан фермерлер 
одағы басқарма төрағасының 
орынбасары Жақып Өмірзақов, 
ҚР Ауыл шарушылығы ми
нистр лігінің өкілдері қатысты.

Жиында сөз алған Кә сіп
керлер палатасы Агроөнер кә
сіптік кешен бөлімінің басшысы 
Жас ұлан Серіков Палата және 
өңірдегі ауыл шаруашылығы 
са  ласындағы кә сіпкерлер 
аты  нан өзекті мәселелерді 
ор таға салды. Ол Ауыл 
шаруа  шылығы министрлігі 
қол да  нысқа енгізген мамандан
дыру схемасының жергілікті 
кәсіп керлердің құқығын шектеп 
отырғандығы жайлы айтты. 

«Ауыл шаруашылығы ми  
нистрінің 2014 жылғы бұй
рығымен бекітілген «Ауыл 
шаруашылығы өнімінің нақты 
түрлерін өндіру үшін ауыл 
шаруашылығы жерлерін оң
тай лы пайдалану бойынша 
өңір лерді мамандандырудың 
ұсы нылатын схемасының» 
биыл ғы жылдан бастап біздің 
облы  сымыздағы кәсіпкерлерге 
зияны тигелі отыр. Себебі 
«2019 жылдың қаңтар айынан 
бастап субсидияларды беру
де осы мамандандыру схема
сы бас шылыққа алынсын» деп 
көрсетілген. 

Бір ғана мысал келтірейін, 
бүгінде Шиелі, Жаңақорған ау
дандарының тұрғындары алма 
өсірумен айналысуда. Алай
да мамандандыру схемасында 
біздің облыс аудандарының 
еш қай сысы да алма бағын 
өсіру бойынша басым бағыттар 
қатарында көрсетілмеген. Яғни, 
бұл бағытта іс бастап жүр
ген азаматтар субсидияға қол 
жеткізе алмайды деген сөз. 
Мәселен, Түркістанның кә сіп
керлері алма еккені үшін субси
дия алатын болса, ауыл аралас 
жат қан  аудандардың азамат
тары бұл қолдаудан қағажу қа
лып отыр. Біз министрліктен 
кәсіпкерлерге тең жағдай жа
сап, бұл тармақты алып таста
уын сұрадық», – деді Жасұлан 
Серіков.

 Сонымен бірге ол мына 
бір мәселені де қозғады. Қазір 
аталған мамандандыру схема
сын «ҚазАгро» АҚ ҰБХның 
еншілес ұйымдары басшылыққа 
алып жұмыс жасайтындығын 
жеткізді. Осы мамандандыру 
схемасында сүт бағы тындағы 
сиырлар біздің облысымыз 
үшін басым бағыттар қатарында 
жоқ екен. Егер облыстан бір 
азамат сүт бағытындағы сиыр
ларды өсіру үшін іс бастап не
сие алғысы келсе, «ҚазАгро» 
несиелендіре алмайды. 

Сондайақ, Жасұлан Серіков 

егін шаруашылығымен байла
нысты тағы бір мәселе көтерді.  
2019 жылдан бастап жаңа 
ережеге сәйкес барлық егін 
алқаптары белгілі бір гербицид 
немесе тыңайтқыштар себетін 
кезде агрохимиялық талдау 
жасауға міндеттелген. Бұған 
дейін егін шаруашылығымен 
айналысатын кәсіпкер жерге 
қанша тыңайтқыш себетінін 
өзі анықтайтын. Ал жаңа ере
же бойынша кәсіпкер бірінші 
ақылы түрде агрохимиялық 
талдау жасатып алуы керек, 
сол талдау нәтижесі қанша 
гербицид немесе тыңайтқыш 
себуді көрсетеді, соны жасауға 
мәжбүр болмақ. Егер одан 
артық себілетін болса, онда 
субсидия төленбейтін бола
ды. Яғни, өз жерінің жағдайын 
жақсы білетін шаруа енді өзге 
меке менің агрохимиялық тал
дауының нәтижесіне тәуелді бо
лып қалғалы отыр.  

Палатаның бөлім бастығы 
бұл туралы мәселенің ми
нистрлік тарапынан оң шешім 
табатынына барлық шаруа
лардың сенім артып отырғанын 
айрықша атап өтті.  

Талқылауда көтерілген ең 
маңызды мәселе – күрішті та
сымалдау кезіндегі қиындық. 
Қызылорда облысы күріш экс
порты арқылы ел экономика
сына айтарлықтай үлес қосып 
отырған өңір. Дегенмен, күріш 
егумен айналысатын шаруаларға 
жыл сайын қолбайлау болатын 

бір мәселе бар, ол – өнімді экс
порттау кезеңінде «Қазақстан 
темір жолы» АҚ тарапынан 
вагондардың жетіспеушілігі. 

Бұл туралы Палата 
қызметкері «Біз мына жайт
ты ескеруіміз қажет, күріш
шілер өнімдерін алатын серік
тестерімен алдын ала келісім 
жасап, міндеттенеді. Өнімді 
мерзімінде жеткізе алмаса 
айыппұл төлейді. Кәсіпкерлер 
тұтынушысеріктестерін жо
ғалтып алмау үшін вагондар 
болмаған кезде бірнеше есе 
шығынмен, өнімдерін көлікпен 
жіберуге мәжбүр болады. Бұл 
мәселе шаруалар тарапынан 
тұрақты көтерілгенмен, әзірге 
шешімін тапқан жоқ» – деді.     

Жиында көтерілген мәсе
лелердің барлығы хатталып, 
ақпан айында өткізілетін 
Қазақстан фермерлер одағының 
республикалық отырысында 
Қызылорда облысының атынан 
айтылатын болып уағда етілді.

«БИЗНЕС-КЕҢЕСШІНІ» 
ОҚЫҒАНДАРҒА –

1 МИЛЛИАРД ТЕҢГЕ

Облыстық кәсіпкерлер пала
тасы ұйымдастырған «Бизнес
мектеп» құрылымы – іспен ай
налыссам деген азаматтар үшін 
сұранысқа ие жобалардың бірі.

Бұл туралы Палата басшы
сы Ғалымбек Жақсылықов: 
«Біздің мамандар оқытып қана 
қоймай, жобаларға жанжақты 
қолдау көрсетіп, сүйемелдеу 
жұмыстарын жүргізіп келеді. 
2017 жылы «Бизнескеңесші» 
оқу курсын оқыған 1555 
азаматтың ішінде жалпы сома
сы 271,8 млн теңгені құрайтын 
76 адамның жобасы шағын 
қаржы ұйымдары арқылы 
қаржыландырылса, өткен жылы 
біз сапаға басымдық бердік. 
Атап айтқанда, 1347 адам
ды кәсіпкерлік негіздері бой
ынша оқыттық. Бүгінгі күнге 
дейін олардың ішінде 412сі 
өз жобаларына әртүрлі қаржы 
көздерінен 1 млрд теңге алып, 
кәсібін бастап кетті, – дейді.

Мұнан өзге, өткен жылы 
«Бизнес өсу» жобасы аясын
да – 136, «Тәлімгерлік оқыту» 
бойынша 65 адам білімін 
жетілдірген. 

Сондайақ, алғаш рет 
«Іскерлік байланыстар» жоба
сы аясында ҚазақстанБритан 
техникалық университетінің 
тәлімгерлері Қызылордаға ке
ліп, облыс бойынша 35 азамат
ты оқытқан. Ал, «Аға сеньор
лар» жобасы аясында өңірімізге 
Түркия елінен 7 сарапшы келіп, 
жергілікті кәсіпкерлерге өз 
тәжірибелерін үйреткен. Олар 
Арал, Қазалы, Жалағаш, Сыр
дария, Жаңақорған ауданда
ры мен Қызылорда қаласында 
болып, мектепке дейінгі білім 
беру, кондитер және нау
байхана, емдеусауықтыру 
шипажайының асхана сервисін 
жетілдіру, балық өңдеу са
ласы бойынша кәсіпкерлерді 
бизнесін жүргізудің қыр
сырына қанықтырып, тегін 
қызмет көрсеткен. 

Оқырманға түсінікті болуы 
үшін «Бизнестің жол карта
сы» бағдарламасы аясындағы 
«Бизнесмектеп» құрылымына 
енетін жобалар туралы қысқаша 
ақпарат берейік:

«Бизнескеңесші» – баста
машыл азаматтар мен кәсіп
керлерге кәсіпкерлікті жүргізуге 
негізделген қысқа мерзімді 
оқыту курсы.

«Бизнесөсім» – жұмыс жа
сап жүрген кәсіпкерлерге биз
не сінің тиімділігін арттыру мен 
дамытуға арналған оқыту кур
сы.

«Тәлімгерлік қағидасы» – 
монақалалар, шағын қалалар 
мен аудан орталықтарында 
тәлімгерлік қағидасын негізге 
ала отырып, кәсіпкерлер үшін 
жобалық оқыту.

Міне, бұл облысымызда 
кәсіпкерлік саласына көрсетіліп 
отырған атап айтарлық 
қамқорлық. Ал, ісін жолға 
қойған кәсіпкер халқымыздың 
әлауқатын арттыруға айрықша 
үлес қоса алатыны анық.  

 
***

Біз айтып отырған әңгі
ме өзегі  «не өзгеріс, не жаңа
лықтар болды?» деген әуелгі 
сұрағымыздың әлеуетті жауа
бын қамти алмағанымен, Кә
сіпкерлер палатасы төңіре гін де 
атқарылып жатқан игі іс тердің 
беталысын бір мегзеп өтті. 

Бүгінгі қоғамның қан та
мырына айналған кәсіпкерлік 
са ласындағы тынымсыз жүр
гі зіліп отырған жұмыс тардың 
бәрін аз сөзбен түгендеудің өзі 
мүмкін емес.

екінші жыл еншісінен не күтеміз?

Өткен жылды қарқыны 
қатты, бастамасы батыл жас 
отандықтар табысты өткізген. 
«English for jastar» партиялық 
жобасы аясында аймақтың 
барлық ауданында 11 ерікті 
ағылшын тілін оқушыларға 
тегін үйретті. Бүгінде 350 
оқушы шетел тілін меңгеруде 
жаңа деңгейге көтерілген. Был
тыр кітапханаларды жастар 
сұранысына сай етіп жаңғырту, 
«Білім орталығына» айналды
ру ісі де оңынан шешілді. Бұл 
қатарда Ә.Тәжібаев атындағы 
облыстық ғылыми әмбебап 
кітапханасы, Арал, Қармақшы, 
Сырдария, Шиелі аудандық, 
Қызылорда қаласына қарасты 
№12 кітапхана бар. Ал «Циф
рлы Қазақстан» бағдарламасын 
жүзеге асыру мақсатында 
«Digital Nation» жобасы іске 
қосылды. «Гранд мастер» 
бағдарламалау мектебімен 
жасалған меморандум аясын
да атаана қамқорлығынсыз 
қалған, әлеуметтік жағдайы 
төмен отбасынан шыққан бала
лар ІТ сабақтарды жеңілдікпен 

оқыған. Облыстық «Жас Отан» 
Жастар қанаты мұнан өзге жас
тар үшін ұтымды бірнеше жо
баны сәтті қорытындылады. 

Айтпақшы, өткен жылы 
рес публикалық «Жас Отан» 
ЖҚ съезінің ізімен облыстық 
«Жас Отан» ЖҚ «Жаңа әлем
дегі жастар келбеті» атты 
облыс тық жастар форумын 
ұйым  дастырған. Форумға об
лыс әкімі Қырымбек Көшер
баев, сондайақ, аймақтағы 
500 жас қатысты. Форум қоры
тындысымен «Жаңа әлемдегі 
жастар келбеті» атты 2021 
жылға дейінгі тұжырымдама 
қабылданған.

Ал «Жастар жылындағы 
жетістігің» атты республи
калық акцияға келсек, шараға 
барша жас қатыса алады. Ол 
үшін акцияға қатысуға ниетті 
әрбір жас әлеуметтік желілерде 
Жастар жылында жеткен өзінің 
жетістігін #JJJ2019 хэштегімен 
жариялайды. Акция жастар 
арасында танымал (Facebook, 
Instagram) әлеуметтік желілер 
арқылы жүзеге асады.

– Жастар жылы жас 
дәрігер ең алғашқы не ең қиын 
операциясын жасауы, ал жас 
жазушы алғашқы кітабын 
аяқтауы мүмкін. Жас ғалым 
ғылыми жаңалық ашып, жас 
егінші рекордтық өнім жинауы 
мүмкін. Жас спортшы еліміздің 
атын әлемге танытуы мүмкін. 
Акцияның мақсаты – жастар
ды маңызды жетістіктерге 

ұмтылдыру. Сондықтан еліміз
дегі барша жасты акцияға бел
сене қатысуға шақырамын, – 
деді облыстық «Жас Отан» ЖҚ 
төрағасы Талғат Тілес. 

Акция 2019 жылдың 10 жел
тоқсанына дейін жал ғасатын 
болады. Сол айда акция рес
ми түрде қорытындыланып, 
жетістікке жеткен жастар 
кеңінен насихатталады. 

Жылдық қорытынды жиын
да «Нұр Отан» партиясы ҚОФ 
төрағасының бірінші орынба
сары Ибадулла Құттықожаев 
жыл бойына белсенді қызмет 
атқарған жасотандықтарды 
алғыс хаттармен марапаттады. 
Сондайақ, «Жас Отан» Жастар 
қанатының «Жыл бел сендісі» 
номинациясын Ержан Жам
был, «Үздік аудандық бөлім
ше» номинациясын Шиелі 
ауданы, «Үздік оқу орнын
дағы бөлімше» номинациясын 
«Болашақ» колледжі, «Үздік 
серіктестік» номинациясын 
«Абзал и К» ЖШС директоры 
Мағжан Ералиев иеленді.

Жастар жылындағы 
ауқымды бастама

СБ Айдана ЖҰМАДИНОВА.

Жастар жылының алғашқы айында-ақ «Жас 
Отан» Жастар қанатының облыстық филиалы 
ауқымды акция жариялады. Жобаның атауы 
да, ұйымдастырылу тәртібі де бұрынғыдан 
өзгеше. Бұл туралы А.Тоқмағанбетов атындағы 
мәдениет үйінде өткен жастар ұйымының 
жылдық қорытынды кешінде хабарланды.

КӘСІПКЕРЛІК:
BRIFING

Басқарма басшысының 
айтуынша, соңғы заманауи 
технологияларды енгізуге, 
материалдытехникалық база
ны күшейтуге, профилактикаға, 
науқастарды диагностикалау 
мен емдеуге қаржыландыру 
көлемі ұлғайып, соңғы 5 
жылда 39,8 процентке арт
са, елді мекендердегібас
тап қы медициналық сани
тарлық көмек көрсететін 
ұйым дардың 63 проценті 
жаңартылған. Ал, соңғы екі 
жылда 25 медициналық нысан 
қолданысқа берілген. 

Денсаулық сақтау ұйым
дарын заманауи медициналық 
техникамен жабдықтауға 
соңғы 5 жыл ішінде 8047,4 млн 
теңгеге құралжабдықтар са
тып алынып, нәтижесінде сала
ны жарақтандыру көрсеткіші 
34,9%ке өсіп, былтыр 79,26 
процентті құрады. 

– Өткен жылы Байқоңыр 
қаласында облыстық медицина 
орталығының филиалы ашы
лып, осы уақытқа дейін Ресей 
Федерациясы ұйымдарынан 
қызмет алып жүрген 25 мыңнан 
аса қазақстандық тіркелді. 
Ақай, Төретам елді мекен
деріндегі тұрғындарға ма
мандандырылған медициналық 
көмектің қолжетімділігін 
арттыру мақсатында би
ылдан бас тап аталған елді 
мекендердегі медициналық 
мекемелер филиал құрамына 
берілді. Қазіргі таңда филиал
да 14 жалпы тәжірибелік аймақ 
ашылып отыр,– деп атап өтті 
А.Әлназарова.

Шұғыл медициналық көмек 
сапасын арттыру мақсатында 
14 бастапқы медициналық 
са нитарлық көмек көрсету 
ұйы мында жедел жәрдем 
бөлімшелері ашылып, жаңадан 

28 топ іске қосылған. Осының 
нәтижесінде жедел жәрдем 
тобының саны 2017 жыл
мен салыстырғанда 57ден 
75ке өскен. Онан бөлек, же
дел жәрдем, стационарлық 
және амбулаториялық ем
деу ұйымдарында «Көмек» 
және «КМИС» медициналық 
ақпараттық жүйелері арасында 
интеграция жасалған. Соны
мен бірге, облыстағы 10 жедел 
медициналық көмек көрсететін 
стационардың қабылдау бөлім
дері жаңартылып, триаж 
жүйесі енгізілген.

Ауыр науқастарға сани
тарлық авиацияны шақыртулар 
саны 14,3 процентке өсіп, 
1204ті құраған. 

Белгілі болғанындай, 
өңірде «20182020 жылдарға 
арналған хирургия (балалар 
және ересектер), реанимация
анестезиология, неонатология 
салаларын дамыту жөнінде 
Жол картасы әзірленіп, жүзеге 
асырылуда. Осыған орай, был
тыр 256 млн теңгеге жуық 
қаржыға медициналық құрал
жабдықтар алынып, балалар 
ауруханасы хирургиясының 
жабдықталуы 70,3 проценттен 
92 процентке жеткізілген. 

Неонатальды хирургия 
мамандарының біліктілігін арт
тыру мақсатында екі маман Ко
рей елінде білімін жетілдірді. 
Нәтижесінде сәбилер өлімі 
8,6 процентті құрап, алдыңғы 
жылмен салыстырғанда 4 
есеге төмендеген. Сондай
ақ, балалар ауруханасын
да көлемді ота лар саны 512 
жағдайға өскен. Хирургиялық 
ота жасаудың жаңа 22 әдісі 
тәжірибеге енгізіліп отыр. 

Тегін медициналық көмек
тің кепілдік берілген көлемі 
шеңберінде амбулаториялық 

деңгейде тұрғындарды тегін 
дәрідәрмекпен қамтамасыз 
ету үшін өткен жылы 
бөлінген қаржы 2017 жылмен 
салыстырғанда екі есеге өсіп, 
тұрғындарды тегін дәрілік зат
тармен қамту 100 процентті 
құраған. 

Мамандар тапшылығын 
азайту мақсатында 2016 жыл
дан бастап облыс әкімінің 
гранты негізінде 42 резидент 
еліміздің 5 жоғары оқу орнын
да даярлануда. Есепті кезеңде 
сонымен бірге, 30 жалпы 
тәжірибелік дәрігер даярлауға 
облыс әкімінің арнайы гранты 
бөлінді. 

Басқарма басшысы са
лада ақпараттық жүйелерді 
біріктіру, мобильдік цифрлық 
қосымшаларды қолдану, элек
тронды денсаулық паспортын 
енгізу, «қағаз қолданбайтын 
аурухана» жүйесіне көшу 
арқылы медициналық көмектің 
қолжетімділігі мен тиімділігін 
арттыру жұмыстарының 
қарқынды жүргізіліп жатқанын 
айтты. Мәселен, бұл бағытта 
32 медициналық ұйымға 
ақпараттық жүйелер енгізіліп, 
100 процентке жеткізілген. 

Саладағы осындай қар
қынды жұмыстардың нәти
жесінде облыс халқының 
өмір сүру ұзақтығы 1,9 жасқа 
өсіп, 72,6 жасты құраса, 
өлімжітім көрсеткіші 1000 
тұрғынға шаққанда 1,8 про
центке төмендеп, 5,44ті 
құрап, нысаналы индикаторға 
қол жеткізілген. Қан айналым 
жүйесінен өлімжітім көр
сеткіші 10,4%ке тө мен десе, 
қа терлі ісіктерді ерте саты
сында анықтау көрсеткіші 15 
процентке жоғарылап, 25,2 
процентті көрсетуде.

ДЕНСАУЛЫҚ САҚТАУДА 
ДӘЙЕКТІ ІСТЕР БАР

Өңірлік коммуникациялар орталығында өткен брифингте облыс тық 
денсаулық сақтау басқармасының басшысы Ақмарал Әлназарова салада 
өткен жылы атқарылған жұмыстарды саралады.



– Жаңа жыл қарсаңы еді. 
1979 жылдың 26 желтоқсанында 
Ауғанстанға кететініміз белгілі 
болды. Кейін білдік, бір күн 
бұрын ғана, Ауған жеріне 
Кеңес әскері енгізілген екен. 
Әрине, бұйрық талқыланбайды, 
– деп бастады әңгімесін Ауған 
соғысының ардагері.

«Орталық Шығыстағы әс
керисаяси жағдайға байла
нысты Ауғанстан үкіметінің 
соңғы өтініші дұрыс деп та
нылды. Кеңес әскерлерінің 
кейбір бөлімдерін енгізу, олар
ды елдің оңтүстігіне орна
ластыру, Ауғанстан Демо
кра  тиялық Республикасына, 
дос тық ниеттегі Ауғанстан 

халқына интернационалдық 
кө мек көрсету мақсатында, со
нымен қатар, кейбір мемлекет
тер тарапынан антиауғандық 
ак цияларды жоя отырып, олар
ға қайырымды жағдай жасау 
үшін шешім қабылданды». 
Бұл – Ауған соғысы басталған 
тұстағы ресми құжаттағы 
түсініктеме. 

1979 жылғы 25 желтоқсанда 
Мәскеу уақыты бойынша 
сағат 15.00де КСРО Қор
ғаныс минис трінің берген бұй
рығымен Ау ғанстанға Кеңес 
әскерлерін енгізу басталды. 
Соғыстың бас кезінде мұның 
қысқа мерзімдік акция екені, 
тапсырма орындалған соң, 

сарбаздардың қайтарылатыны 
айтылды. Дегенмен, қанды қыр
ғын он жылға жуықтап барып 
аяқталды.  

М.Жарылқасынов азаматтық  
борышын өтеу барысында 
өзінің білімі мен біліктілігін 
көр сетіп, Ауған елінің Шын
дант  про  винция сындағы 
№71205 ар тиллерия полкының 
бай  ланыс бөлімшесі командирі 
болды. Кейін батарея старши
насы қызметіне дивизия ко
мандирінің жеке бұйрығымен 
тағайындалып, есімі полктің 
Құрмет кітабына енгізілді.

Батарея старшинасы – ша
мамен 60тай сарбаздың ата
анасы сияқты. Олардың тамағы, 
жатын орны, қаружарағы, оқ
дәріге жауапты. 

– Біз Ауған жеріне соғысуға 
емес, тыныштықты күзетуге 
бардық. Бірақ соғыс адамды 
тез есейтеді. Адамды  тереңірек  
тануға үйретеді. Алғаш 1980 
жылдың мамыр айында опера
цияға қатыстық. «Катюша» ти
елген автокөліктер керуенімен 
таутастың арасында бір айдай 
аялдадық. Сол жерде танысып, 
достасқан Қ.Баймахановпен әлі 

күнге дейін бірге келе жатыр
мыз, – деді ол.

Біз көркем шығармалардан 
оқып, кинофильмдерден көрген 
соғыс туралы куәгерлерден 
сұра ғанда, олардың жан тебі ре
нісіне мән бермейміз. Бәлкім, 
олар сол кезеңді есіне алғысы 
келмейтін шығар. Мусиф аға да 
әңгімесін қысқа қайырды.   

 – Өрімдей 18 бен 20ның  
ара лығындағы жігіттердің өл
ім туралы толғанғанына куә 
бол  дым. Ажал ажарыңа да, 

база рыңа да қарамайды. Со
ғыстан  жүйкесі жұқарып кел
ген кейбір жігіттердің бейбіт 
өмірге бейімделе алмай, тегіс 
жерде сүрінгенін де көрдім. Бұл 
қырғынның артында ауыр зар
дап, үлкен мехнат, қымқиғаш із 
қалды, – деді. 

Ол 1980 жылы 17 қарашада 
елге қайтуға бұйрық алды. Со
дан бері алған мамандығы бой
ынша түрлі қызметтер жасады. 
2003 жылы  «ЭКОSERVICE» 
ЖШСін құрып, қазір сол 
мекеменің директоры қыз
метін атқаруда. «Ауған және 
жер гілікті соғыс ардагерлері» 
одағы төрағасының орынба
сары. Қаруластарының әлеу
меттіктұрмыстық жағ да йына 
материалдық қолдау білдіріп, 
жастарға  әскерипатриот тық 
тәрбие беру шараларына 
белсенді қатысып келеді. Өз 
қаражатына БТР70 әскери 
техникасын сатып алып, оны 
күрделі жөндеуден өткізуге 
Ауған соғысы ардагерлерін 
жұмыл дырды. Қазір бұл әскери 
техника «Тағзым» алаңындағы 
Ауған соғысы ардагерлеріне 
салынған ескерткіш жанында 
тұр.

Ол кезде туған жерден қиырдағы Германияда 
әскери  борышын өтегелі жылдан асқан еді. Ауыл мен 
ағайын-туыс, теміржолдың бойындағы шағын бекет 
– Диірментөбе сағындырмай қоймайды.  Бірақ, әскери 
борышты өтеу, елі мен ата-ананың атына кір келтірмеу – 
әрбір жігіттің намысына сын болатын. Ташкент теміржол 
институтын бітіріп, теміржол құрылысының инженері 
мамандығын алып шыққан Мусиф Жарылқасынов 
Кеңес армиясының Германиядағы бөлімі – Потсдам 
қаласындағы артиллерия полкында қызметін бастаған. 

Біздің ауыл Сырдың бойы-
нан он-он бес шақырым жерде 
орналасқан. Бұрынғы атауы Карл 
Маркс еді, тәуелсіздік алғаннан 
кейін Бекарыстан би аты берілді. 
Бекарыстан Асанның атақты биі 
Нұрбайдың немересі, заманында 
өзі де ағайын арасындағы дау-
шарды әділ шешкен. Жанқожа, 
Ақтан батырмен үзеңгілес өмір 
кешіп, қарауындағы Әлім ба-
ласына қамқор болған батыр 
баба атының ауылға берілуі 
көпті қуантқаны есімде. Түтін 
саны бес жүзге жетеқабыл ауыл 
тұрғындарының кәсібі – күріш 
егіп, тары салатын. Балаларға 
бір мезгіл ермек болсын дей ме, 
қауын-қарбызды мол егетін. 
Берекелі еді.

Ауыл ортасын бойлай өтетін ені тар, 
бірақ түбі терең канал бар. Сол кезде 
жаздай құтырынып, өрекпіп ағып жата
тын бұл жарықтық қыста да сабасына 
түсе қоймайды. Ауыл адамдары «Қара 
арық» деп атайтын кішігірім арықтың 
бүгінде арыны басылғанмен, жарлау
ыт жағасы сыңсыған талдарақ. Оған 
ешкім қол тигізбейді.  Жүгірген бала 
мен мал оқыстан түсіп кетпеуіне кедергі 
дегендегісі. Онысы дұрыс та шығар, 
әйтеуір қыздың жасауындай боп өзенге 
сән беріп тұрады.

Ауылдың ата кәсібі – малдан бөлек, 
диқаншылық екенін айтып өттік. «Қара 
арық» сол егіншіге ең қажеттісі. Бұл 
арықты Қали ақсақал бастаған ауыл 
адамдары кетпенмен қазғаны да рас. Өзен 
жағаласа, өзегі талмайтынын мұндағы 
жұрт жақсы біледі. Ал «Қара арықтың» 
суы бүкіл ауылдың бақшасына жетіп жа
тыр. Ауылдан асып, көрші Жаңақұрылыс 
халқы да осы арықтың суына тарысын 
суаратын.

Елдегі бау баптап, егін еккеннің 
еңбегі қашанда бағалы. Бекарыстан 
бидің қай тұрғыны болсын, есік алдына 
жоқ дегенде атыздап жуа мен сәбіздің 
тұқымын сеуіп, қияр мен қызанағын 
қарықтап отырғызады. Ал гектарлап 
қауын мен қарбыз тұқымын жерге мо

лынан төгетіндер тіпті көп. Жеткерген, 
Төребай мен Байғали атты ауыл адамда
ры егіншілікті отбасымен игерген. Содан 
болар, ауыл төңірегінде тал отырғызып, 
бақша салған азаматтардың есімімен ата
латын жерлер өте көп. Жаңаберген талы, 
Шал көпір, Жалғас, Дали, Жаңбыршы, 
Зәңгір бақшасы, Бақтың әремі, Дәндібай 
тал, Диін бағы... осылай жалғаса береді. 
Бұлардың барлығы кезінде зейнетке 
шығып, болдымтолдым демей, ба
лалары мен немерелеріне бас болып, 
осылай қара жердің несібесін емген 
ақсақалдардың есімі.

Ішіндегі ең көріктісі Жаңаберген 
талы мен Диін бағы. Ауыл мұғалімі 
Жаңаберген Ұйқасов бағбандықты да 
шебер игерген. Қазір бақилық болған 
ағайдың ауылға шағын орман сыйлап 
кеткен еңбегін айтпай кетуге де болмас. 
Ал Диін бағы ше? Сексеннің бел ортасы
на жақындаған Диін ақсақал өзі күтіп
баптаған алма бақтың күйін әлі күйттеп 
келеді. 

1989 жылы  «ауылға алма бақ керек»  
деген игі бастамаға себеп болған сол 
кездегі директор Нұрмахан Айтжанов, 

Ерғали Шәметов, Қали Мәкенов сынды 
ел ағаларының қолдауымен осы жеміс 
талын өсіруді қолға алғанға ұқсайды. 
Жер жағдайын білетін, талшыбықтың 
тылсымын ұғатын Диін ақсақалға осы 
құрылған арнайы алма баққа бөлінген 
жер учаскесі тапсырылып, міндет етіп 
жүктеледі.

– Сол кездегі әкеме тапсырылған, 
бүгінде тұтастай алма баққа айналған  
орын қалың жыңғыл мен шеңгел аралас 
жабайы жер болатын. Арасында елдің 
ұсақ малынан бастап, ірі қарасына дейін 
осы қалыңда жататын. Бала болсам да, 
әкейге көмектесе жүріп, қоршауға алып, 
алма, алмұрт, жиде талын отырғызуды 
бастап кеттік. Жыңғыл мен барқынды 
түбімен аударып, көп бейнетпен жерді 
аршып, жұмыс істедік. Бүгінде ауылдық 
әкімдікке қарасты осы бақты күтіп
баптау әкемнен кейін маған жүктеліп, 
алма мен алмұрт сорттарын жаңалау 
жос парда тұр. Сонымен бірге биыл өрік 
пен жүзім шыбығын отырғызамыз, – 
дейді Диін ақсақалдың ұлы Оңталап.

30 жыл болған Диін бағында Оралдан 
арнайы алдырған алма сорттары бірден 

жергілікті топыраққа сіңіскен. Бүгінде 
бақта 135 түп алма, 20 түп алмұрт пен 
бұхар жидесі бар. Суыққа төзімді, күздік 
«Сібір» алмасы, «Ранетка» атты майда 
түрі және шығыс алмасының сорты да 
осында. Бақты қоршай отырғызған ақ те
рек, жазда жағалай өсіп, сәнін айрықша 
келтіреді. 

Жылда, күз мезгілінде ауыл бас
шылары ауыл тұрғындарына арзан 
бағада өткізіп, бекарыстанбиліктер осы 
жемістен түрлі тосап пен компот дай
ындайды. Қасиетті қара жердің төсінен 
нәпақасын тапқан бағбан қарттың бал
дай алмасы барлық ауыл адамына жетіп 
тұр. Шынымен бұрын мал бағып қана 
көсегесі көгерген ауыл қазағының ендігі 
жерде  баубақшасы да жайқалып өсіп, 
мол өнім беретін көкөністері өзге диқан 
халықтан еш кем емесін Бекарыстан биге 
барған адам білер. 

ТабиғатАнаның төсінде маңдайынан 
тері сорғалап еңбек етіп жүрген жан
дарды көру де бір ғанибет.  Осындай
да алаңсыз балалық шақ өткен туған 
ауылың бұрынғыдан да ыстық көрініп, 
бұрынғыдан да сағына түсесің...

МАЛ МЕН ТАЛДЫ ҚАТАР БАПТАҒАН...

1958 жылдың 25 мамы
рында көршілес Құмсуат 
ауы лының Балғабай есімді 
жігі тіне тұрмысқа шықтым. 
Балғабайдың әкесі майдан
да қаза тауып, Ресейде жер
лен генін кейін білдік. Арғы 
атамыз – Құдайберген есімді 
кісінің бес ұлы болған. 
Төртінші ұлы және үлкен 
ұлының баласы Алтынбек 
қайынағам 1941 жылы 23 мау
сымда майданға аттаныпты. 
Біздің атамыз Асан үшінші 
ұлы екен. Ауылдағы дүрбелең, 
жаппай майданға аттанған ер
лер, жылапсықтаған әйелдер, 
балашағалардың жайкүйі 
әсер етіп, Тоты есімді енеміз 
қайтыс болыпты. Атамыз 
әйелін жерлеуге үш күн әсери 
бөлімнен рұқсат алып келіп, 
қайтадан майданға кетіпті. Екі 
баланы үлкен үйге қалдырған 
екен. Мен сол үлкен үйге 
тұңғыш немере келін болып 
түстім. Соғыстан аманесен 
екі атам, екінші топтағы соғыс 
мүгедегі деген анықтамамен 
қайынағам қайтып келеді. 
Мені жылы қабақпен қарсы 
алып, бауырларына тарт
ты. Қоржын там, ортада от 
жағатын пеш, отын қоятын 
орын мен үшін кең сарайдай 
көрінетін. Үй тіршілігіне жай
лап үйретті, тәрбиеледі. 

1959 жылы дүниеге тұң
ғыш қызымыз келді. Баланың 
туу туралы куәлігін алу үшін 
неке куәлігі керек екен. Менің 
туу туралы куәлігім жоқ бо
лып шықты. Қайынағам ау
ылсоветке барып, менің 
куәлігіме бірінші қаңтар 1940 
жылы туған деп жаздырыпты. 
Туған жылымды өзгерткені, 
Балғабай 18ге толмаған  қыз
ды алыпты деп шатылмасын 
дегені. 

Әулеттің үрдісі бойынша 
тұңғыш қызыма Жұмакүл де
ген есім берілді және әжесінің 
қызы болды. Абысыным өзі
нің алты баласына жеңеше 
болатын. Мен де кейде Аман
күл, кейде жеңеше атандым. 
Соңғы екеуінен басқасы атым
ды атайды. Жеңеше деп әрі 
еркелейді, әрі әзілдеседі. Әже, 
көкелерінің тәрбиесі, мейірім 
шапағаты маған да, отбасы, 
ошақ қасына да жетіп жата
тын. 

Енем атақты молданың 
қызы, салмақты, тазалықты 
жақсы көретін, өзі шебер, көп 
сөйлемейтін көрікті жан еді. 
Ойымызда қалған сөзі, «Жа
ман байталды жабула да, құ
лы нын ал»,деп отыратын. 
Келіндерінің бәрі құр  мет
тейтін. Әулетімізде әйел дер 
бірбіріне қамқор, ер кісіні 
құрметтеп, балаларға бөліп
жармай мейірімді болып, 
сы пайылық, имандылық қа
сиеттерді жастайынан бо йына 
сіңірген еді. Сөзге келу, жан
жалдасу дегенді білмейтінбіз.   
Ауыртпалық өмірді көрген 
соң, ендіенді тыныштық 
заманға жеткенде әрбір 
күніне, амандығына шүкірлік 
ететін. Үйдегі жандар  да
ладағы колхоз жұмысынан 
еріндері кезеріп келсе де, 
үлкен енемнің, балалардың 
жағ дайына қарайтын. Колхоз 
мүшелері қандай жұмысқа 
жіберсе де кете беретін. Алған 
еңбекақылары ішіпжеуі міз ге 
толық жететін. Ортақ қазан, 
бір дастархан басында ең бек
тің наны тәтті болатынын, 
ауызбіршілік бар жерде береке 
орнай тынын түсіндік. 

Үш балалы болғанда үйге 
қайынағамды Жеңіс кү ні мен 
құттықтауға әрі бір жұ мы
сымен Әлқуат есімді май
даннан оралған, мен бұрын 
көрмеген кісі келді. Мені 
көрген бойда «Айналай
ын, өркенің өссін,  Спандияр 
құрдасымның қы зысың ғой» 
деді. «Сіз қате лестіңіз, мен 
Дүй семанның қызымын ғой» 
дедім мен. Осы арада өзім 
өмірі естімеген әңгіменің 
әсері сондай, есімнен танып, 
әкем мен шешем жаңа қайтыс 
болғандай күй кештім.

Дүйсеманның  баласы 
Спан  дияр Мәрзия есімді қызға 
үйленіп, бірнеше жыл сәбилері 
болмапты. Бірде көршісі 
Сүлеймен «Жер тө ленің үс
тінде қатып қалған ет жатыр. 
Соны әйелің  әбден қай натып 
жесін»деген екен. Содан көп 
ұзамай анам Мәрзия жүкті 
болып, мені дүниеге әкеліпті. 
Сол жылы әкем Спандияр 
соғысқа аттанып, артынан 
«қара қағаз» келген көрінеді. 
Әкем мен әжемнің менің бала 
жүрегіме қайғы салғысы кел
мей, өз де рінің қыздары деп 
бауырына салғанын білдім. 

Қайынағам Балғабай екеу
мізді «Әкелеріңнің отын тү
тетіп, атын шығарыңдар» 
деп бөлек отау етті. Бөлек 
деген аты болмаса, балалар 
үлкен үйде, бауырлары мен 
бірге өсті. Көпбалалы от
басы болғандықтан, бізге, 
қайныларыма ауылсовет 
кең үй салып берді. Балалар 
өскен соң, қалаға, әртүрлі 
оқуға, жұмысқа кетті. Ұлдар 
– ұяға, қыздар қияға деген
дей өздерінің теңін тапты. 
Қайынағам ауылдағы бау
бақша, ағаш егу, канал қазып 
су әкелу, жарықпен қам та
масыз етуге басшылық жа
сады. Қарап отырсам, қазіргі 
кезде отбасында осын дай 
сыйластық азайған сияқты. 
Айдың күннің аманында өз ба
ласынан безген безбүйректер, 
әйелі мен баласын жесіржетім 
еткен еркектер, енесімен 
сыйыса алмаған келіндер, 
үлкенге мейірімі жоқ ұрпақтар 
алаңдатады.

Өмір жолымызда тек үл
кен дердің, көпшіліктің, бата
сын алдық. Оны ұрпағымыз 
көріп өсті. Бүгінде қос бәй
терегім – қайынағам мен абы
сы нымның тамыры тереңге 
жайылып, үлкен әулет бол
ды. Қайынағам Алтынбек 
1984 жылдың 22 қаңтарында 
дүниеден өтті. Еліне, ағайынға, 
отбасына қадірлі, сыйлы, па
расатты, ұлағатты жан болды.

Аманкүл АСАНОВА, 
«Алтын алқа» иегері.

ҚАМҚОРЛЫҒЫ 
ЕРЕКШЕ ЕДІ...

Біз елдің есінен кетпейтін бүкіл әлемді 
бүліншілікке ұшыратып, ой- қырды ойрандаған 
Ұлы Отан соғысының зардабын тартқан ұрпақ 
болдық. Сырдария ауданының «Керкелмес» де-
ген №15 разъезінде әкем Дүйсеман мен апам 
Ырыскүлдің кіші қызы болдым. Үлкен ұлы май-
данда қаза тауыпты. 1935 жылы туған Тәшкенбай 
ағамыз екеуміз өстік. Ел қатарлы ауылдағы 
орысша-қазақша мектепте оқыдық. Кәмпеске, 
ашаршылық көрген, үлкен баласынан айырылған 
қарт әке-шешем жақсы тәрбие берді, өсірді, оқытты, 
ешкімнен кем болғаным жоқ.

ХАБАРЛАМА
«ПетроҚазақстан Құмкөл Ресорсиз» АҚ 2007 жылғы 9 қаңтардағы 

№212ІІІ Қазақстан Республикасының Экология кодексінің 57ба
бы ның талаптарына сәйкес (1832) «Қызылқия 110/35 кВ ҚСнан 
СолтүстікБатыс Қызылқия 35/6кВ ҚСна дейін 35 кВ ӘЖ тарту» 
жұмыс жобасы жөніндегі құжаттаманың мемлекеттік экологиялық 
сараптамаға жолданғандығы жайлы хабарлайды. 

Барлық мүдделі азаматтар мен қоғамдық бірлестіктерге мем
лекеттік сараптамадан өткізу кезеңінде өздерінің ойпікірлерін білдіру 
мүмкіндігі беріледі.

Анықтама алу телефоны: (7242) 29-91-92.

Облыстық терівенерология диспансері ұжымы диспансер 
дәрігері Бесбаева Валентина Қойшманқызына анасы

Бекбаулова Мамық Жұбатқанқызының
қайтыс болуына байланысты қайғысына ортақтасып, көңіл ай
тады.

ҚР Қоғамдық даму минис тр 
лігі Азаматтық қоғам істері ко
митеті Үкіметтік емес ұйымдар 
дерекқорына мәлі мет терді ұсы
ну кезеңі туралы хабарлайды. 
Ағымдағы жылы 31 наурыз жек
сен біге түскеніне байланысты 
ұйым дардың өз қызметі туралы 
мәліметтерді ұсыну мерзімі 2019 
жылғы 1 сәуірде аяқталады (ҚР 
Аза мат тық кодексінің 175бабына 
сәйкес егер мерзімнің соңғы күні 
жұмыс істемейтін күнге тура кел
се, содан кейінгі ең таяу жұмыс 
күні мерзімнің аяқталған күні бо
лып саналады).

Осыған байланысты жеке ме
кеме, қоғамдық бірлестік (саяси 
партиялар, діни бір лес тіктер мен 
кәсіптік одақ  тар түрінде құрылған 
қо ғам дық бірлестіктерді қос 
пағанда), коммерциялық емес 
акционерлік қоғам (құрыл тай
шысы немесе акционері мемлекет 
болып табылатын коммерциялық 
емес ак  цио нерлік қоғамдарды қос
па ғанда), қоғамдық, кор  по ра тивтік 

және жеке қорлар, қауымдастық 
(одақ) ныса нындағы заңды 
тұлғалар бірлестігі ныса нындағы 
үкі мет тік емес ұйымдарға, сондай
ақ Қазақстан Рес публикасының 
ау мағында қызметін жүзеге асы
ратын шетелдік және ха лық  аралық 
коммерциялық емес ұйымдардың 
филиалдары мен өкілдіктеріне 
infonpo.kz. вебпорталында элек
трондық есептілік нысанын уақы
тылы толтыруды ұсынады. 

Қолданыстағы заңнамаға 
сәй кес ҮЕҰ дерекқорында тір
келу мемлекеттік әлеуметтік 
тап сырыс және мемлекеттік 
грант тар шеңберінде әлеуметтік 
бағ  дарламаларды және (неме
се) әлеу  меттік жобаларды іске 
асыруға, сон дайақ ҮЕҰ үшін 
сыйлық алуға ар налған конкурсқа 
қатысу үшін міндетті шарт болып 
табылады.

ҮЕҰ қызметі туралы мәлі
меттерді электрондық түрде 
infonpo.kz вебпортал ар қылы 
ұсыну үшін Халыққа қызмет 

көрсету орталығының жақын 
жердегі бөлімшесінде (ХҚКО) 
электрондық цифрлық қолтаңбаны 
(ЭЦҚ) алу қажет.

Интернет арқылы тапсыруға 
мүмкіндігі жоқ азаматтар мәлі
меттерді пошта арқылы немесе 
қолмақол қағаз және элек трондық 
тасығыштарда (DOC, DOCX фор
матында CDдис кілерде немесе 
USBфлэшжинақтағыштарда) 
тапсыра алады.

ҮЕҰ қызметі туралы мәлі
меттерді ілеспе хатпен бірге 
пош та арқылы немесе қолмақол 
мына мекенжайға жіберу қажет: 
010000, Астана қаласы, Есіл ау
даны, Мәңгілік Ел даңғылы, 
8, 15кіреберіс, Қазақстан Рес
публикасы Қоғамдық даму ми
нистр лігінің Азаматтық қоғам 
істері комитеті. 

ҮЕҰ дерекқорына мәлі мет
терді уақытылы ұсын ба ғаны үшін 
Қазақстан Респуб ликасының заң
намасына сәйкес жауапкершілік 
көзделген.

ҚР ҚДМ ҮКІМЕТТІК ЕМЕС ҰЙЫМДАРДЫ 
ҮЕҰ ДЕРЕКҚОРЫНА МӘЛІМЕТТЕРДІ 
ТАПСЫРУ ТУРАЛЫ ХАБАРДАР ЕТЕДІ

Қызылорда облысы әкімінің 
жанындағы басым жобалар бойынша 
облыстық ветеринария басқармасы 
тарапынан «Студенттерді сапа
лы маман ретінде даярлау және 
жетілдіру» жобасы әзірленді.

Жоба облыстық жобалық 
кең седен, облыс әкімі жа нын
дағы басым жобалар бойынша 
Эксперттік Кеңестен қолдау тау
ып, үздік жобалардың бірі болып 
танылды. Сонымен қатар, басқа да 
мемлекеттік мекемелерге осы жоба 
тәжірибе алмасу ретінде ұсынылды.

Бұл бағытта И.Әбдікәрімов 
атындағы  аграрлықтех ни ка лық 
жоғары колледжін өткен жылы 
бітірген 36 жас маман ауыл 
шаруашылығы жануарларының 
аса қауіпті жұқпалы 13 түрлі 
аурудың алдын алу, болдырмау 
бойынша диагностикалық және 
профилактикалық, сонымен қатар, 
6 түрлі энзоотиялық ауруға қарсы 
ісшараларды ұйымдастырумен, 
ауыл шаруашылығы жануарларын 
бірдейлендіру (сырғалау, таңбалау, 
компьютерлік дерек қор базасына 
енгізу, ветери на риялық паспорт 
беру) жұ мыстарымен тәжірибе 
жинақ тауда. Осыған байланыс ты, 

2018 жылдың 15 тамызы мен 2019 
жылдың 15 ақпаны аралығында 
тұрғылықты жер лерінде, тәлім
герлердің бақы лауында жас тар 
практикасынан өтуде.

Жобаны басқару кестесіне 
сәйкес, 2018 жылдың соңғы 
тоқсанында 7 жас маман өз 
мамандықтары бойынша жұмысқа 
орналасты. 2019 жылдың 15 
ақпаны мен 15 тамызы аралығында 
қалған 29 жас маман қоғамдық 
төленетін жұмыспен қамтылып, 
6 ай тәлімгерлердің бақылауында 
практикаларын жалғастырды. Ал 
биылғы жылдың соңына дейін 
барлығы да ветеринариялық ұйым
дарға жұмысқа қабыл данатын бола
ды.

Жас мамандар теориялық білім
дерін практикамен ұш тастыра оты
рып, ветеринария мамандығына 
деген қызығушылығы пайда бола
ды. Сонымен қатар, тұрғылықты 
жерлерінде тәлімгерлерінің бақы
лауында сапалы тәжірибе жинақтай 
отырып, кәсіпқой маман ретінде тез 
қалыптасады.

Облыстық ветеринария 
басқармасы.

«СТУДЕНТТЕРДІ САПАЛЫ 
МАМАН РЕТІНДЕ ДАЯРЛАУ ЖӘНЕ 
ЖЕТІЛДІРУ» ЖОБАСЫ

SYILASTYQ SYRY

«БІЗ ТЫНЫШТЫҚТЫ КҮЗЕТУГЕ БАРДЫҚ»



«Евразия» спорт 
кешенінде ҚР еңбек 
сіңірген экономисі, 
қаржы саласының 
құрметті ардагері 
Камал Шөкеновті 
еске алуға арналған 
шағын футбол турнирі 
өтті. Биыл 8-мәрте 
ұйымдастырылған 
сайыста 8 команда 
бақ сынасты. Шара-
ны облыстық дене 
шынықтыру және спорт 
басқармасы, облыстық 
қаржы басқармасы және 
Шөкеновтер отбасы 
ұйымдастырды.

Тартысты өткен сайыста 
командалар бір-бірінен айла-
сын асырып бақты. Теңбіл 
доп додасының бас жүлдесін 
биыл екінші мәрте Ұлттық 
Банктің Қызылорда филиа-
лы қан жығасына байлады. Ал 
жалағаштық қаржыгерлер ІІ 
орын ды еншілесе, Қорқыт ата 
атын дағы ҚМУ командасы 
үздік үштікті түйіндеді. 

Алаңдағы әдемі ойын 
өрнегі үшін номинация алған-
дар қатарында Аслан Жаба-
киев (Қорқыт ата атындағы 
ҚМУ) «Үздік қақпашы» атан-
са, жалағаштық Бақытбек Мұ-
қашев «Үздік қорғаушы» бо-
лып танылды. Мемлекеттік 
кі рістер департаментінің ша-
буылдаушысы Мақсат Аб -

дыкамалов үздіктердің қа та-
рынан орын тепті. Ал Ермек 
Балмағанбет (Қорқыт ата 
атындағы ҚМУ) «Мерген ой-
ыншы» номинациясын иелен-
се, Ұлттық Банк қызметкері 
Кеңес Махамбетов «Үздік ой-
ыншы» атанды.

«СБ» ақпарат.

Касканы Мәскеудегі «Куркино Ленкова» 
қорымындағы бауырластар зиратында жерленген 
қармақшылық жауынгер Мырзахмет Досқалбаев 
киген екен. Бір үйден үш азамат қан майданға 
аттанса, соның ішінде біреуі – Қожахмет 
Жалғасбаев ғана дін аман елге оралған. Екі інісі 
Мырзахмет пен Молдахметтен хабар болмаған 
соң, көз жұмар шағында балаларына іздеуді тап-
сырып кетіпті. Іздеу нәтижесінде Ресейден келген 
хатта: «1922 жылы туған Мырзахмет Досқалбаев 
Ресейдің Тверь облысы, Оленин ауданы, Курки-
но деревнясында 101 дивизияның құрамында бо-
лып, 1942 жылы 2 желтоқсанда қайтыс болған» 
делінген. М.Досқалбаев Жуковтың «Марс» 
операциясы бойынша Ржев түбіндегі шайқаста 
снайпердің оғынан ажал құшыпты.

Аты аңызға айналған 101 дивизия құрамында 
жаумен айқасқан сарбаздың есімі аты белгілі 
төрт жауынгердің ішінде тұр. Қорымда барлығы 
200-ден астам солдат жерленген. Әйтсе де, 
төртеуінен басқасының кім екені беймәлім?! 
Сарбаздың інілері сол сапарда қорымнан бір уыс 
топырақ алып, елге қайтты. Оқ тескен каска мен 
тұтынған бұйымдарын ұрпаққа мұра етіп, туған 
жердің тарихына бекітті. 

Арада жылдар жылжып, айлар асып барады. 
Ал жәдігер кешегі қанқұйлы соғыс зардабының 
бір белгісіндей боп мұражай сөресінде сақтаулы 
тұр.

Пенденің тұла бойына табиғат 
тартуымен даритын өнер атты 
ерекшеліктің сан түрлі қыры бар. 
Соның бірі – сурет өнері. Тылсым 
сырға толы бұл өнердің құпиясы – бей-
неленген кескін-келбеттің дәлдігінде, 
сондай-ақ аса талғаммен қолданылған 
бояудың сәтті үйлесімінде болса ке-
рек. Сондықтан гобелен бетіне бе-
дерленген көрнекі туындыны көзбен 
көріп қана қоймай, көкірекпен түйсіне 
білу қажет. Ондағы идеяны оқып, 
үйлесімділікті бағалай білу шарт. 

Осынау ілкі өнерді жастайы-
нан жанына серік еткен Абылай 
Сәрсембаев Сырдария ауданына 
қарасты Аманкелді ауылының тума-
сы. Ауылдағы №42 Қ.Баймағанбетов 
атын дағы мектеп-лицейде оқып, орта 
білім алған ол  1999 жылы Қорқыт 
ата атындағы ҚМУ-ға Бейнелеу өнері 
және сызу пәнінің мұғалімі маман-
дығы бойынша оқуға түседі. Оқу ор-
нын бітірген жас маман  өзі білім алған 
ауыл мектебінде алғашқы еңбек жо-

лын бастайды. Өз мамандығына шын 
берілген жас суретші осы жылдары 
«Ақмешіт» институтында оқытушы 
қызметін қоса атқарып, тәжірибесін 
толықтыра түседі. Бүгінгі таңда Абы-
лай Бөлебайұлы ауыл мектебінде абы-
ройлы қызмет атқарып келеді. Бірінші 
санатты мұғалім. 

– Сурет салуға бала кезімнен 
құмар болдым. Суретші маман дығы 
болмаса, басқа оқуға түспеймін 
деп тастүйін бе кін генім әлі есімде. 
Сол арманым орындалып, бейне-
леу өнері бойынша жоғары білім ал-
дым. Оқу бітіргенім өз алдына, осы 
мамандықты меңгеремін деп көп 
іздендім. Ежелгі орыс суретшілерінің 
жазған картиналарын көшіріп салу 
арқылы суретшіліктің қыр-сырына 
қаныға түстім. Атап айтқанда, 
И.И.Шишкин, А.И.Куйнджи, И.К.Ай-
вазовский, И.И.Левитан еңбектерінен 
тылсымға толы әлемнің таңғажайып 
сырларын танып білдім. Қазақтың 
әйгілі суретшісі Әбілхан Қастеевтің, 

сондай-ақ, американдық Томас Кинг-
кейд есімді суретшінің еңбектерін 
үлгі тұтам. Алматыға барған сайын 
Ә.Қастеев мұражайын сағаттап ара-
лап, көңіліме көп нәрсе түйемін.

Сурет өнері – өмірімнің бір 
бөлшегі, сол себепті өз ісіме зор 
жауапкершілікпен қараймын. Соңғы 
уақытта живопись пен ағаш ою өнерін 
бірге үйреніп жүрмін. Болашақта 
екеуін байланыстыра жаңаша туын-

дылар әзірлесем деген ойдамын, – 
дейді суретші.

Ол 2001-2002 жылдары жоғары 
оқу орындары арасындағы жас 
сурет шілер байқауында үздік өнер 
көрсеткені үшін облыс әкімінің алғыс 
хаты мен бағалы сыйлықтарын ие-
ленген. Ал 2008 жылы Сырдария 
аудандық, 2009 жылы облыстық 
«Нау рыз шапағаты» фестивалінің ла-
уреаты атанды. Облыстық "Үздік бей-

нелеу өнері және сызу пәні мұғалімі" 
байқауында "Шебер шығармашыл 
мұғалім" номинациясын жеңіп алды.

Бүгінде суретші жігіттің шәкірт-
тері де байқауларда бас жүлделерді 
иеленіп, жеңімпаз атанып жүр. 
Ұстаздық міндеттің негізгі нәтижесі 
дегеніміз осы. Расында, оның салған 
суреттерінен табиғи тазалыққа, 
әсем дікке деген құштарлығы айқын 

аңғарылады. Сол сезімін шеберлікпен  
үйлестіре жеткізгеніне тәнті боласыз. 
Суретші А.Сәрсембаевтың сан түрлі 
тақырыпқа сай жазылған туындыла-
ры аудандық, облыстық көрмелерде 
көрермен көңілінен шығып жүр. 
Алдағы уақытта облыс көлемінде 
жеке көрмесін өткізуді жоспарлап 
отыр.

Қазақ бейнелеу өнері – көркем кескіндеме, мүсіндеме, гра-
фика, сән және қолданбалы өнер салаларын қамтитын ұлттық 
дүниетанымға негізделген өнер. Бейнелеу өнерінің бұқаралық ең 
ежелгі түрі – халықтың қолөнері болып табылады.

SAN SALA

SERGEK

Ілкі өнерге іңкәрлік...

Қазір қаражаттан қысылған 
ағайын бұрынғыдай туған-туысын 
жағалап, жағдай айтпайтын болды. 
Бірден алып-ұшып  банкке келеді. 
Жұмысыңыз жөнінде анықтама 
болса, кепілсіз қаражат беруге 
банкіңіз бейіл тұр қазір. Тіпті кейбір 
банктер  жеке куәлігіңіз арқылы да 
несие рәсімдей береді.  Онан қалса, 
компьютердің алдында отырып-ақ, 
онлайн несие алып жатқандар  бар.

Жасыратыны жоқ, бүгінде несиесі жоқ 
адам кемде-кем. Бір адамның басында үш-
төрт кредиті бар ағайынды да кез дестіру 
қиын емес. Қолға жалақы тиген бойда банкке 
жүгіреді. Той жасап, үй салсақ та, тіпті үйге 
жиһаз жисақ та  несиеге рәсімдейді. Бұл тиімді 
болғанымен, «алмақтың салмағын» айтыңыз. 
Әйтеуір тіршіліктің тезі айналып келіп не-
сиеге тіреліп тұрған мына заманда банксіз 
еңбек өнбейтін болды. Алайда, сол банктен 
ақша алғанша асығып, ондағы келісім-шарт 
мәтініне жете көз жүгірте бермейтініміз та-
лайды тығырыққа әкелген тәрізді. Үстін-
үстіне әкелген қағаздардың әр бетіне қол 
қойып біткенше асығамыз. Келісім-шартпен 
танысып, талабымен келіспей өзге банктерге 
баратындар аз. Банк тиісті қаржы шығатынын 
ескертсе, қайта бермей қоятын дай тағат тап-
пай кететініміз тағы бар. 

Жуырда қызылордалық  азамат сотқа 
шағымданады. Ол өзінің арызында  белгілі 
банктердің бірінен несиеге 1 млн 400 мың 
теңге алғанын, кейін банкке оның ай сайынғы 
тиісті төлемақысынан бөлек 12600 теңгені 
«несиеге қызмет көрсеткені үшін комиссияға» 
төлеп отырғанын айтады. Ол банктің бұл 
комиссия түрін заңсыз алғанын, осы уақыт 
аралығында төленген қаржысын қайтарып 
беруді сұрайды. Сот талапкердің арызын 
қарап, қанағаттандырады. Нәти жесінде  
тиісті соманы өндіруге шешім шығарылған.  
Бұл істің арқасында  жеке тұлғаның екінші 
деңгейлі банктен несие алғанда комиссия 
үшін төлемақы жасауы заңсыз болып шықты. 
Осы тұста бір сауал туындайтыны анық. Мұны 

неге банк қызметкерлері жасырып келген? Не-
сие алғандар пайыздық өтемақыдан бөлек ко-
миссия үшін  банкке қыруар қаржыны төлеп 
отырған. Талай адам осылай алданып жүр. 
Банктегілер айтқан сөздерінен қайтпақ емес. 
«Келісім-шартқа өзіңіз қол қойдыңыз» деп 
өзіңізге сілтейді. Бірақ оны өндіруге кеш емес. 
Тек тиісті маман дұрыс жөн сілтесе болғаны. 

Тағы бір жерлесіміз 2014 жылы екінші 
деңгейлі банктің бірінен кредит алған. Төлеу 
мерзімі бес жыл. Кредитін уақытылы төлеп 
отырған. Бірде әлеуметтік желіден бан-
ктен алған несиенің  комиссиясын қайтарып 
алғандар туралы ақпарат оқиды. Мұны 
көпшілік қызу талқылап, заңгерлерден 
кеңес алған.  Бұл да жергілікті заңгерлердің  
кеңесіне жүгінеді. Арнайы мамандар зерттеу 
жүргізе келе банкке комиссия үшін артық 
ақша төлегенін анықтап, қайтарып алу жолы 
да барын ескертеді. Содан сотқа арыз тастап, 
оң шешімі шыққан. Азаматқа банк тиісті 
қаражатын қайтарып береді. Мұнымен қоса 
банкпен жасалған келісім-шарт өзгертіліп, 
алдағы уақытта комиссия мүлде алынып 
тасталған. Есесіне, бұрын ай сайын төлеп кел-
ген несиенің көлемі әжептәуір  азайған. 

– Қазір тұрғындардың көпшілігі банктен 
несие аларда оның келісім-шартын мұқият 
оқып шықпайды – дейді заңгер Асылхан 
Өтепов. – Тек кейін шикілік шыққан жағдайда 

ғана бас қатырып жатады. Сондықтан мұндай 
қадамға барарда ұқыптылық қажет. Жалпы, 
банк көрсететін қызметі мен операциялары 
үшін ғана комиссия ала алады. Бүгінгі күні 
сотта қарыз алушылардың тарапынан түскен 
арызға сай, кредитке көрсетілетін қызмет 
үшін алынатын комиссияның заңсыз екендігі 
анықталып отыр. Заңсыз қосылған үстемені 
2016 жылдың 1-шілдесіне дейін несие алған 
банк тұтынушылары ғана қайтарып ала ала-
ды. Кейін Ұлттық банк комиссияны «Қарызға 
қызмет көрсетуге байланысты ағымдағы шот-
тарды ашу және жүргізу үшін» алынатын 
үстеме деп заңдастырған болатын. Дегенмен 
несиені толық төлеп біткен жандарға зая кет-
кен ақшаны банк қайтарып беруге міндетті. 
Ескеретін жайт, соңғы төлемнен кейін 3 жыл 
уақыт өтпеуі және қолыңыздағы несие туралы 
келісім-шарт сақталуы тиіс, – дейді ол.  

Расында, маманның айтқанындай көп-
шілігіміз қаражаттан қысылғанда банктің 
табалдырығын тоздырамыз. Оның талапта-
рына жіті назар аудармаймыз. Осыдан келіп 
сабылып сарсаңға түсеміз. Қазірге дейін осын-
дай шағыммен қаншама тұрғын заң гердің 
көмегіне жүгінген. 

Ендігі жерде банктен несие алар тұста 
келісім-шартқа мұқият көңіл бөлгеніңіз аб-
зал. Өйткені алған несиесін еселеп қайтарып, 
әбігерде жүргендер аз емес.

Сара АДАЙБАЕВА.СБ

ОҚ ТЕСКЕН КАСКА

НЕСИЕ АЛЫП, ҚАРЫЗҒА БАТЫП...

Қармақшы аудандық өлкетану музейінде оқ тескен каска тұр. Сұрапыл 
жылдардан қалған бұл белгі сонау бір кездері Мәскеу асып келген. Отанын жау-
дан қорғаған сарбазға тиесілі қалқанды бас киім кешегі қанды қырғындағы 
қаһармандар ерлігін паш етеді. 

БАС ЖҮЛДЕ БАНКИРЛЕРДЕ

Дәулет ҚЫРДАН.СБ

Латын әліпбиіне көшу 
туралы мәселе тәуелсіздік 
алған жылдардан бері 
көтеріліп келеді. Мемле-
кет басшысы «Болашаққа 
бағдар: рухани жаңғыру» 
атты бағдарламалық 
мақаласында да қазақ тілін 
латын графикасына көшіру 
туралы атап өтті.

Онда 2025 жылдан бастап ла-
тын әліпбиіне көшуіміз керектігін 
және болашақта барлық саладағы 
іс-қағаздар мен оқулықтар да осы 
қаріппен жазылуы тиіс екенін 
айтты. Сондай-ақ, Үкіметке қазақ 
тілін латын әліпбиіне көшірудің 
нақты кестесін жасауды тапсы-
рып, уақыт ұттырмай, бастаманы 

жүзеге асыруды атап өтті. 
Расында, бұл бастама – 

елдігіміз бен егемендігімізді 
айқындайтын, жалпы халықтың 
сауаттылығын танытатын көр-
сеткіш. Латын әліпбиі – за мандық 
технологияның тілі. Бұдан бұрын 

да тарихымызда 10 жылдай 
қолданыста болған. Оның басты 
ерекшелігі, ана тіліміздің төл ды-
быстары сақ талады. Сондай-ақ, 
латын әліпбиі әлемдегі ең таны-
мал жазулардың бірі саналады, 
яғни, болашағы зор. Сондықтан 

Елбасының шешімін қолдап, 
оның әрі қарай жүзеге асуына 
үлес қосуымыз қажет.

«Латыншаға көшудің терең 
логи касы бар. Бұл қазіргі заман-
ғы технологиялық ор таның, ком-
му никацияның, сон дай-ақ, ХХІ 
ғасырдағы ғылыми және білім 
беру үрдісінің ерек шеліктеріне 
бай ланысты», – деп Елбасы 
айтқандай, бұл – заман талабы. Ал 
ғалымдарымыз оның тиімді тұс-
тарын дәлелдеп жатыр. Бастысы, 
бұған бұқара да қолдау танытты. 

Ақболық НҰРЛЫБЕКҚЫЗЫ,
Е.Әуелбеков атындағы 

№4 облыстық 
дарынды балаларға арналған 

мектеп-интернаты 
тәрбиешісі.

ЕЛДІГІМІЗДІ АЙҚЫНДАЙТЫН БАСТАМА


